
अतारांकित प्रश्‍न संख्‍या 1579 
जिसका उत्‍तर 24 दिसम्‍बर, 2018 को दिया जाना है ।
*****
गंगा ज्ञान केंद्र
1579. श्री बी.के. हरिप्रसाद: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या राष्ट्रीय स्वच्छ गंगा मिशन (एन एम सी जी) द्वारा गंगा नदी बेसिन प्रबंधन योजना को अंतिम रूप दिया जा चुका है, यदि हां, तो तत्‍संबंधी ब्यौरा और यदि नहीं, तो इसके क्या कारण हैं; 
(ख) 
क्या सरकार गंगा ज्ञान केंद्र स्थापित करने की योजना बना रही है; और 
(ग) 
यदि हां, तो तत्‍संबंधी ब्यौरा क्या है?

उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्य मंत्री (डॉ. सत्यपाल सिंह)
(क) आईआईटी कानपुर के नेतृत्‍व में सात (7) भारतीय प्रौद्योगिकी संस्‍थानों (आईआईटी)- आईआईटी बाम्‍बे, आईआईटी दिल्‍ली, आईआईटी गुवाहाटी, आईआईटी कानपुर, आईआईटी खड़गपुर, आईआईटी मद्रास और आईआईटी रूड़की के संघ को वर्ष 2010 में साथ लाया गया था और गंगा नदी बेसिन प्रबंधन योजना को तैयार करने का कार्य सौंपा गया था। राष्‍ट्रीय स्‍वच्‍छ गंगा मिशन आईआईटी संघ द्वारा प्रस्‍तुत गंगा नदी बेसिन प्रबंधन योजना में अभिज्ञात ज़ोर दिए जाने वाले क्षेत्रों और कार्रवाई बिन्‍दुओं के अनुसार नमामि गंगे कार्यक्रम के तहत विभिन्‍न परियोजनाएं/कार्यकलाप चला रहा है। 
गंगा नदी बेसिन प्रबंधन योजना गतिशील योजना है और आवश्‍यक निरंतर वैज्ञानिक इनपुट जोड़ने से जुड़ी हुई है। 10 वर्ष की अवधि के लिए एनएमसीजी को निरंतर वैज्ञानिक सहायता देने हेतु अप्रैल, 2016 में गंगा नदी बेसिन प्रबंधन और अध्‍ययन केन्‍द्र (सी-गंगा) के साथ एक सझौता ज्ञापन पर हस्‍ताक्षर किया गया था। सी-गंगा, जो‍ कि एनएमसीजी का एक विशेषज्ञता भागीदार है, के व्‍यापक मंच के माध्‍यम से विभिन्‍न नामचीन संगठनों और संस्‍थानों को जोड़ा गया है, जो कि जानकारी की साझेदारी में निरंतर सहायता रही है। 
(ख) और (ग) गंगा ज्ञान केन्‍द्र (जीकेसी) पहले से ही एनएमसीजी कार्यालय, दिल्‍ली में प्रचालन में है, जो कि व्‍यापक स्‍तर पर गतिविधियों और कार्यों को कर रहा है, विभिन्‍न सरकारी/अभिकरणों से आंकड़ा संग्रह, एनएमसीजी में जीआईएस आधारित प्‍लेटफार्म द्वारा समर्थित मिलान और विश्‍लेषण आदि कार्य कर रहा है। एनएमसीजी द्वारा विभिन्‍न अनुसंधान और विकास प्रस्‍तावों को भी शुरू किया जा रहा है। जन पहुंच के भाग के रूप में नमामि गंगे पत्रिका भी प्रकाशित की जा रही है। गंगा ज्ञान केन्‍द्र के तहत विभिन्‍न प्रशिक्षण और क्षमता निर्माण कार्यकलाप भी आयोजित किए जा रहे है। एनएमसीजी के लिए तकनीकी भागीदार के रूप में स्‍थापित गंगा नदी बेसिन प्रबंधन और अध्‍ययन केन्‍द्र (सी-गंगा) भी जीकेसी के साथ मिलकर कार्य कर रहा है। 
******
